S1E    吳少慧，曾仕珍
「仁愛」——仁間有愛

旁白：在地球的某一個角落，有一個非常頑皮，無惡不作的小孩，佢個名叫建仔，
  今日佢又諗住同阿榮去做壞事啦。

建  ：( 托住個頭 ) 好無聊呀，有咩做呢……

榮  ：( 靈機一觸 ) 啊！我諗到啦，不如去整估人啦！

建  ：( 無心機 ) 又玩呢D 呀，好無聊姐！有無新野玩呀？

榮  ：( 思考 ) 新野呀……係喎！之前老師咪話今日下午有個好好玩既活

動……

建  ：( 插嘴 ) 咩活動呀！？做D咩家？ ( 興奮 )

榮  ：( 無奈 ) 呢層我就唔係好清楚啦，不如去問o下老師呀。

旁白：於是佢地就去左搵老師問o下呢個活動既詳情啦。

老師：( 驚訝 ) 你地想參加呢個活動呀！估唔到你地平時咁頑皮，原來都鐘意幫人既。

建  ：( 笑笑口 ) 其實我地想問o下呢個活動係做咩家？

老師：( 疑惑 ) 你地係咪想參加呢個活動家？咁都唔知！

榮  ：( 乖乖仔 ) 梗係啦，咁好玩既活動我地一定參加既。

老師：( 微笑 ) 呢個活動就係集合一班熱心既同學去老人院探望老人家同埋同佢地玩遊戲。

建、榮：( 異口同聲 ) o下！！！唔係呀！

老師：( 疑惑 ) 有咩問題呀？又話想參加既。

榮  ：( 頂硬上 ) 冇問題，我地一定參加既。

老師：( 開心 ) 好，咁今日下午見啦！再見。

建  ：( 笑容僵硬 ) 又話好玩！！！( 簡直想殺死佢 )

榮  ：( 搵藉口 ) 真係好玩家，你諗o下 D老人家畀我地整估個樣。

建  ：( 思考 ) 又好，反正下午無野做。

榮  ：( 鬆一口氣 )( 細聲 ) 好彩啫！

旁白：到左下午，佢地兩個同埋一班熱心既同學一齊出發去老人院。

      途中，建仔同阿榮就係度諗緊一陣整點估班老人家。

榮  ：( 思考 ) 一陣點整估班老人家好呢？

建  ：( 抓頭髮 ) 諗到我個頭就黎爆啦，你諗唔諗到呀？

榮  ：我已經攪盡腦汁家啦，但係都無咩頭緒。

老師：( 向大家宣布 ) 各位同學，為o左表示我地既誠意，我決定係到達老人院之後，大家親手整D曲奇餅送畀班老人家。

( 大家十分興奮，不斷交頭接耳 ) ( 有人傾一陣整咩形狀既餅 )

建、榮：( 異口同聲 ) 我諗到一陣玩咩啦！！！

旁白：佢地到左老人院之後，老師就分配大家既工作，有d人就同老人家玩遊戲，

     有d人就同老人家傾計，而建仔同阿榮就係廚房搓麵團。

建  ：( 奸笑 ) 呵…呵…我真係醒架啫，咁好既辦法都畀我諗到。

榮  ：( 撥冷水 ) 唔好咁開心住，要成功係要付出代價架。

建  ：( 冷靜 ) 咩代價呀？

榮  ：( 自作聰明 ) 就係要做一D麻煩既工作。

建  ：( 不在乎 ) 但係咁都值得啦，為左成功，我係不惜犧牲一切……

榮  ：( 打斷建仔的話 ) 講就梗係容易啦，做起上黎你就知味道。

建  ：( 鬥氣 ) 我現家就做畀你睇！

旁白：佢地兩個搓完麵團之後就急急腳咁拎去畀d同學加工，但係因為佢地太

急，所以唔小心將舊麵團跌o左落地。

榮  ：( 不知所措 ) 點算呀，唔小心跌o左舊麵團添，唔係又要再搓過呀。

建  ：( 驚恐 ) 我唔想再搓過呀，嗯…我諗都應該乾淨既，吹o下佢就得家架啦。

榮  ：( 懷疑 ) 得唔得架，會唔會食死人架？

建  ：( 拍麵團 ) 無咁大件事既，拍一拍佢咪得囉。

旁白：跟住佢地就以九秒九既速度拎舊麵團畀d同學加工啦，係大家忙於加工

時，建仔同阿榮就偷偷地落左樽胡椒粉落佢地兩個既麵團度，一切都照着佢地既計劃進行。

老師：到最後，我地呢班義工會送一d自己親自整既曲奇餅畀各位老人家。依家，各位同學請每人選定一個對象。

榮  ：( 鎖定目標 ) 個邊個對夫妻好似懞醒醒，最o岩比我地整估。

建  ：是但啦！

旁白：跟住佢地就拎住加左胡椒粉既曲奇餅送比對夫妻。

伯伯：( 望住d曲奇餅 ) 好肚餓添，d曲奇餅好似好好味，畀我食家？

建  ：( 不懷好意 ) 係呀！好好味家！

伯伯：老太婆，你食唔食呀？

婆婆：我而家仲係好飽，你食先啦！

伯伯：( 開心 ) 咁我食啦。

旁白：當伯伯食左兩三啖以後……伯伯覺得好辣，之後伯伯不斷流淚。其間，仲

有人問佢有無事。

建  ：係唔係好食到喊呢。

伯伯：你…你…咳…

陳伯：( 關心 ) 你有無事呀？

婆婆：我帶你出去行下啦。

伯伯：( 點頭 ) 好。

旁白：當佢地致送完紀念品之後，佢地就回家啦。當佢地係路上討論o岩o岩整估人既事，建仔實在太興奮，連交通燈都無睇，就直接過马路。忽然，有一架貨車衝緊埋黎，但係建仔無留意，係度過马路，當佢同大貨車只有0.1的距離既時候，突然間有人撲左埋黎建仔個度，建仔因為驚嚇過度暈左。

伯伯：哎喲，我條腰呀！( 慘痛，痛苦 ) 你睇下，我為左救你，搞到我d腰痛復發啦。

榮  ：( 行緊埋建仔度 ) 你搞咩呀？嚇死人啦！喂！你有無聽我講野家！

伯伯：( 搖下建仔 ) 叫白車啦，佢暈左呀！( 心急 )

榮  ：( 拎住電話打999 ) 我即刻叫白車黎啦！

旁白：未到醫院之前，建仔突然間醒左喎。

建  ：( 迷糊 ) 呢度邊到黎家，我係唔係死左呀？

榮  ：( 開心 ) 唔係呀，你岩先被我地整估過既伯伯救左呀！

建  ：( 不相信 ) 無可能既，岩先個伯伯被我地整估到咁慘，一定唔會救我既。

伯伯：我好有仁愛既，唔會將岩岩個件事放響心入面家。

榮  ：( 驚訝 ) 你點知我地落左胡椒粉家？

伯伯：( 有自信 ) 因為我以前係……「食神」。

建，榮： ( 異口同聲 ) 唔係掛，你係食神？

伯伯：無錯，我就係當年鼎鼎大名既梁永祥

建  ：連我咁「潮」既人，都無聽個呢個名

伯伯：算吧。( 心淡 )

榮  ：點解你要救建仔呀 ( 疑問 )

伯伯：做人唔好咁小器，應該要有仁愛家。

建  ：無論如何，我都要多謝你救番我，你想我點報答你。

伯伯：只要你以後做個有仁愛既人，就當係報答左我啦。

建  ：放心，我以後一定會做一個有仁愛既人。

旁白：從個日開心，建仔就決心做一個有仁愛既人啦。

